
Apostolicae Sedis moderationi convenit, quae salubri-
ter veterum canonum auctoritate eonstituta sunt, sic reti-
nere, ut, si temporum rerumque mutatio quidpiam esse
temperandum prudenti dispensatione suadeat, Eadem Apo-
stolica Sedes congruum supremae suae potestatis remedium
ac providentiam impendat. Quamobrem cum animo Nostro
iampridem revolveremus, ecclesiasticas censuras, quae per
modum latae sententiae, ipsoque facto incurrendae ad in-
columitatem ac disciplinam ipsius Ecclesiae tutandam, ef-
~ frenemque improborum licentiam coercendam et emendan-
dam sancte per singulas aetates indictae ac promulgatae
sunt, magnum ad numerum sensim exerevisse ; quasdam
etiam, temporibus moribusque mutatis, a fine atque causis,
ob quas impositae fuerant, vel a pristina utilitate, atque
opportunitate execidisse; eamque ob rem non infrequentes
oriri sive in iis, quibus animarum cura commissa est, sive
in ipsis fidelibus dubietates , anxietates, angoresque con-
scientiae ; Nos eiusmodi inecommodis occurrere volentes,
plenam earumdem recensionem fieri, Nobisque proponi
iussimus, ut diligenti adhibita econsideratione, statueremus,
quasnam ex illis servare ac retinere oporteret, quas vero
moderari, aut abrogare congrueret. Ea igitur recensione

peracta, ac Venerabilibus Fratribus Nostris S. R. E. Car-
dinalibus in negotiis Fidei Generalibus Inquisitoribus per
universam Christianam Rempublicam deputatis in consilium
adseitis, reque diu ac mature perpensa, motu proprio, certa
scientia , matura deliberatione Nostra, deque Apostolicae
Nostrae potestatis plenitudine, hac perpetuo valitura Consti-
tutione decernimus, ut ex quibuseumque eensuris sive excom-
municationis, sive suspensionis, sive interdicti, quae per
modum latae sententiae, ipsoque facto incurrendae hactenus
impositae sunt, nonnisi illae, quas in hae ipsa Constitu-
tione inserimus, eoque modo, quo inserimus, robur exinde
habeant; simul declarantes, easdem non modo ex veterum
canonum aunctoritate, quatenus cum hac Nostra Constitu-
tione conveniunt, verum etiam ex hac ipsa Constitutione
Nostra, non secus ac si primum editae ab ea fuerint, vim
suam prorsus accipere debere.

Fzcommunicationes latae sententiae speciali modo
Romano Pontifici reservatae

Itaque excommunicationi latae sententiae speciali modo
Romano Pontifici reservatae subiacere declaramus:

Omnes a christiana fide apostatas, et omnes ac singulos
haereticos, quocumque nomine censeantur, et euiuscumgque
sectae existant, eisque credentes, eorumque receptores, fau-
tores, ac generaliter quoslibet illorum defensores.

- 2.

Omnes et singulos scienter legentes sine auctoritate
Sedis Apostolicae lilros eorumdem apostatarum et haere-
ticorum haeresim propugnantes, nec non libros eniusvis
auctoris per Apostolicas litteras mominatim prohibitos,

eosdemque libros retinentes, imprimentes et quomodolibet

defendentes.
3. .

Schismaticos et eos qui a Romani Pontificis pro tempore
existentis obedientia pertinaciter se subtrahunt, vel recedunt.

+.

Omnes et singulos, cuiuscumque status, gradus seu
conditionis fuerint ab ordinationibus seu mandatis Roma-
norum Pontificum pro tempore existentium ad universale
futurum Concilium appellantes, nec non eos, quorum auxilio,
consilio vel favore appellatum fuerit.

5.

Omnes interficientes, mutilantes, percutientes, capientes,
carcerantes, detinentes, vel hostiliter insequentes S. R. E.
Cardinales, Patriarchas, Archiepiscopos, Episcopos, Sedis-
que Apostolicae Legatos, vel Nuncios, aut eos a suis Dioe-
cesibus , Territoriis, Terris, seu Dominiis ejicientes, neec
non ea mandantes, vel rata habentes, seu praestantes in
els auxilium, consilium vel favorem. '

6.

Impedientes directe vel indirecte exercitium iurisdictio-
nis ecclesiasticae sive interni sive externi fori, et ad hoe
recurrentes ad forum saeculare eiusque mandata procuran-
tes, edentes, aut auxilium, consilium vel favorem praestantes.

7.

Cogentes sive directe, sive indirecte iudices laicos ad
trahendum ad suum tribunal personas ecclesiasticas prae-
ter canonicas dispositiones: item edentes leges vel decreta
contra libertatem aut iura Ecclesiae.

8.

Recurrentes ad laicam potestatem ad impediendas lit-

teras vel acta quaelibet a Sede Apostolica, vel ab eiusdem

Legatis aut Delegatis quibuseumque profecta eorumque pro-

mulgationem vel executionem directe vel indirecte prohi-
bentes, aut eorum causa sive ipsas partes, sive alios lae-
dentes, vel perterrefacientes.

9.

Omnes falsarios litterarum Apostolicarum, etiam in for-
ma Brevis ac supplicationum gratiam vel iustitiam concer-
nentium, per Romanum Pontificem, vel S. E. R. Vice-Can-
cellarios seu Gerentes vices eorum aut de mandato Eiusdem
Romani Pontificis signatarum : nee non falso publicantes
Litteras Apostolicas, etiam in forma Brevis, et etiam falso
signantes supplicationes Vice-Cancellarii aut Gerentis vi-
ces praedictorum.

10.

Absolventes complicem in peccato turpi etiam in mortis
articulo, si alius Sacerdos licet non adprobatus ad confes-
siones, sine gravi aliqua exoritura infamia et scandalo,
possit excipere morientis confessionem.

‘ 11.

Usurpantes aut sequestrantes iurisdictionem, bona, re-
ditus, ad personas ecclesiasticas ratione suarum Ecclesiarum
ant beneficiorum pertinentes.

' 12.

Invadentes, destruentes, detinentes per se vel per alios
Civitates, Terras, loca aut iura ad Ecclesiam Romanam
pertinentia; vel usurpantes, perturbantes, retinentes supre-
mam iurisdictionem in eis; nec non ad singula praedicta
auxilium, consilium, favorem praebentes.

A quibus omnibus excommunicationibus hue usque re-
censitis absolutionem Romano Pontifici pro tempore spe-
ciali modo reservatam esse et reservari; et pro ea gene-
ralem concessionem ahsolvendi a casibus et censuris, sive

excommunicationibus Romano Pontifiei reservatis nullo pacto
sufficere declaramus, revocatis insuper earumdem respectu
quibuscumque indultis concessis sub quavis forma et qui-
busvis personis etiam Regularibus cuiuseumque Ordinis,
Congregationis, Societatis et Instituti, etiam speciali men-
tione dignis et in quavis dignitate constitutis. Absolvere
autem praesumentes sine debita facultate, etiam quovis
praetextu, excommunicationis vineulo Romano Pontifici re-
servatae innodatos se sciant, dummodo non agatur de mor-
tis articulo, in quo tamen firma sit quoad ahsolutos obli-
gatio standi mandatis Ecclesiae, si convaluerint.

Frxcommunicationes latae sententiae Romano
Pontifice reservatae.

Excommunicationi latae sententiae Romano Pontifici

reservatae subiacere declaramus:
1.

Docentes vel defendentes sive publice, sive privatim
propositiones ab Apostolica Sede damnatas sub excommu-
nicationis poena latae sententiae; item docentes vel de-
fendentes tanquam licitam praxim inquirendi a poenitente
nomen complicis prouti damnata est a Benedicto XIV. in
Const. Suprema 7. Julil 1745. Ubz primum 2. Junii 1746.
Ad eradicandum 28 Septembris 1746.

2.

Violentas manus, suadente diabolo, iniicientes in Cle-
ricos, vel utriusque sexus Monachos, exceptis quoad reser-
vationem easibus et personis, de quibus iure vel privilegio
permittitur, ut Episcopus aut alius absolvat.

3. :
Duellum perpetrantes, aut simpliciter ad illud provo-

cantes, vel ipsum acceptantes, et quoslibet complices, vel

qualemcumque operam aut favorem prachbentes, nec non de
industria spectantes, illudque permittentes, vel gquantum
in illis est, non prohibentes, cuiuscumque dignitatis sint,
eflam regalis vel imperialis.
4.

Nomen dantes sectae Massonicae, aut Carbonariae,
aut aliis eiusdem generis sectis quae contra KEcclesiam vel
legitimas potestates seu palam, seu clandestine machinan-
tur, nec non iisdem sectis favorem qualemcumque praestan-

tes; earumve occultos coriphaeos ac duces non denunciantes,
donec non denunciaverint.
D.

Immunitatem asyli ecclesiastici violare iubentes, aut
ausu temerario violantes.

6.

Violantes clausuram Monialium, cuiuscumque generis
aut conditionis, sexus vel aetatis fuerint, in earum mona-
steria absque legitima licentia ingrediendo; pariterque eos
introducentes vel admittentes, itemque Moniales ab illa
exeuntes extra casus ac formam a S. Pio V. in Constit.
Decori praeseriptam.

7.

Mulieres violantes Regularium virorum clausuram, et

Superiores aliosve eas admittentes.
8.

Reos simoniae realis in heneficiis quibusecumque, eornm-
que complices.

9.

Reos simoniae confidentialis in heneficiis quibuslibet,
cuiuscumque sint dignitatis.

10.
Reos simoniae realis ob ingressum in Religionem.



e
& |

Omnes qui quaestum facientes ex indulgentiis aliisque
gratlis spiritualibus excommunicationis censura plectuntur
Constitutione S. Pii V. Quam plenwm 2 Januaril 1554.

12.

Colligentes eleemosynas maioris pretii pro missis, et
ex iis luecrum captantes, faciendo eas celebrari in locis ubi
Missarum stipendia minoris pretii esse solent.

13.

Omnes qui excommunicatione muletantur in Constitu-
tionibus S. Pii V. Admonet nos quarto Kalendas Aprilis
1567., Innocentii IX. Quae ab hac Sede pridie nonas No-
vembris 1591., Clementis VIII. Ad Romanz Pontificis cu-
ram 26 Junii 1592. et Alexandri VIL. Inter ceteras nono
Kalendas Novembris 1660. alienationem et infeudationem
Civitatum et Locorum S. R. K. respicientibus.

, 14.

Religiosos praesumentes elericis aut laicis extra casum
necessitatis Sacramentum extremae unctionis aut Euchari-
stiae per viaticum ministrare absque Parochi licentia.

15.

Extrahentes absque legitima venia reliquias ex Sacris
Coemeteriis sive Catacumbis Urbis Romae eiusque terri-
torii, eisque auxilium vel favorem praebentes.

16.

Communicantes cum excommunicato nomihatim a Papa
in crimine criminoso, ei scilicet impendendo auxilium vel
favorem.

17.
~Clericos scienter et sponte communicantes in divinis
cum personis a Romano Pontifice nominatim excommuni-
catis et ipsos in officiis recipientes.

Excommunicationes latae Sententiae Episcopis
swe Ordinariis reservatae.

Excommunicationi latae sententiae KEpiscopis sive Or-
dinariis reservatae subiacere declaramus:

Clericos in Sacris constitutos vel Regulares aut Monia-
les post votum solemne castitatis matrimonium contrahere
praesumentes; nec non omnes cum aliqua ex praedictis
personis matrimonium contrahere praesumentes.

2.

Procurantes abortum, effectu sequuto.

3.

Litteris apostolicis falsis scienter utentes, vel erimini
ea 1n re cooperantes.

Frcommunicationes latae sententiae
nemint reservatae

Excommunicationi latae sententiae nemini reservatae
subiacere declaramus:
T
Mandantes seu cogentes tradi Ecclesiasticae sepulturae
haereticos notorios aut nominatim excommunicatos vel in-
terdictos.

2.

Laedentes aut perterrefacientes Inquisitores, denun-
tiantes, testes, aliosve ministros S. Officii; eiusve Sacri
Tribunalis seripturas diripientes, aut comburentes; vel prae-
dictis quibuslibet auxilium, consilium, favorem praestantes.

3.

Alienantes et recipere praesumentes hona ecclesiastica
absque Beneplacito Apostolico, ad formam Extravagantis
Ambitiosae De Reb. Ece. non alienandis.

_ 4.

Negligentes sive culpabiliter omittentes denunciare in-
fra mensem Confessarios sive Sacerdotes a quibus solli-
citati fuerint ad turpia in quibuslibet casibus expressis
a Praedecess. Nostris Gregorio XV. Constit. Universi 20.
Augusti 1622, et Benedicto XIV. Constit. Sacramentum
poenitentiae 1. Junil 1741.

Praeter hos hactenus recensitos, eos quoque quos Sa-
crosanctum Coneilium Tridentinum, sive reservata Summo
Pontificl aut Ordinariis absolutione , sive absque ulla re-
servatione excommunicavit, Nos pariter ita excommunica-
tos esse declaramus; excepta anathematis poena in Decreto
Sess. IV. De editione et usw Sacrorum Librorum con-
stituta, cui illos tantum subiacere volumus, qui libros de
rebus Sacris tractantes sine Ordinarii approbatione impri-
munt, aut imprimi faciunt.

Suspensiones latae Sententiae Sumimo Pontifict reservatae.

1.

Suspensionem ipso faeto incurrunt a suorum Benefi-
ciorum perceptione ad beneplacitum S. Sedis Capitula et
Conventus Ecclesiarum et Monasteriorum aliique omnes ,
qui ad illarum seu illorum regimen et administrationem
recipiunt Episcopos aliosve Praelatos de praedictis Eccle-
siis seu Monasteriis apud eamdem S. Sedem quovis modo
provisos , antequam 1ipsi exhibuerint lLitteras apostolicas

de sua promotione.

2.

Suspensionem per triennium a collatione Ordinum ipso
lure incurrunt aliquem Ordinantes absque titulo beneficii,
vel patrimonii cum pacto ut ordinatus non petat ab ipsis
alimenta.

Suspensionem per annum ab ordinum administratione
ipso iure incurrunt Ordinantes alienum subditum etiam
sub praetextu beneficii statim conferendi, aut iam collati,
sed minime sufficientis, absque eius Episcopi litteris di-
missorialibus, vel etiam subditum proprium, qui alibi tanto
tempore moratus sit, ut canonicum impedimentum contra-
here ibi potuerit, absque Ordinarii eius loci litteris testi-
monialibus.

4.

Suspensionem per annum a collatione ordinum ipso iure
incurrit, qui excepto casu legittimi privilegii, ordinem Sa-
crum contulerit absque titulo heneficii vel patrimonii cle-
rico in aliqua Congregatione viventi, in qua solemnis pro-
fessio non emittitur, vel etiam religioso nondum professo.

D.

Suspensionem perpetuam ab exereitio ordinum ipso iure

incurrunt Religiosi eiecti, extra Religionem degentes.
6.

Suspensionem ab Ordine suscepto ipso iure incurrunt,
qui enmdem ordinem recipere praesumpserunt ab excom-
municato vel suspenso, vel interdicto nominatim denun-
ciatis, aut ab haeretico vel schismatico notorio: eum vero
“qui bona fide a quopiam eorum est ordinatus, exercitium

non habere ordinis sic suscepti, donec dispensetur, de-
claramus. '

7. :

Clerici saeculares exteri ultra quatuor menses in Urbe
commorantes ordinati ab alio quam ab ipso suo Ordinario
absque licentia Card. Urhis Viecarii, vel absque praevio
examine coram eodem peracto, vel etiam a proprio Ordi-
nario posteaquam in praedicto examine reiecti fuerint; nec
non clerici pertinentes ad aliquem e sex Episcopatibus
suburbicariis, si ordinentur extra suam dioecesim , dimis-
sorialibus sui Ordinarii ad alium directis quam ad Card.
Urbis Viecarium; vel non praemissis ante Ordinem Sacrum
suscipiendum exerecitiis spiritualibus per decem dies in
domo urbana Sacerdotum a Missione nuncupatorum, suspen-
sionem ab ordinibus sic susceptis ad beneplacitum S. Sedis
1pso iure incurrunt: Episcopi vero ordinantes ab usu Pon-
tificalium per annum.

Interdicta latae sententiae reservata

18
Interdictum Romano Ponfifici speciali modo reservatum
ipso iure incurrunt Universitates, Collegia et Capitula ,
quocumque nomine nuncupentur, ab ordinationibus seu man-
datis eiusdem Romani Pontificis pro tempore existentis ad

universale futurum Concilium appellantia.
2.

Scienter celebrantes vel celebrari facientes divina in
locis ab Ordinario, vel delegato Iudice, vel a iure inter-
dictis, aut nominatim excommunicatos ad divina officia, seu
ecclesiastica sacramenta, vel ecclesiasticam sepulturam ad-
mittentes, interdictum ab ingressu Keeclesiae ipso iure in-
currunt, donec ad arbitrium eius cuius sententiam contem-
pserunt, competenter satisfecerint.

Denique quoscumque alios Sacrosanctum Coneilium Tri-
dentinum suspensos aut interdictos ipso iure esse decrevit,
Nos pari modo suspensioni vel interdicto eosdem obnoxios
~esse volumus et declaramus.

Quae vero censurae sive excommunicationis, sive su-
spensionis, sive interdicti Nostris, aut Praedecessorum No-
strorum Constitutionibus, aut sacris canonibus praeter eas,
quas recensuimus, latae sunt, atque hactenus in suo vigore
perstiterunt sive pro R. Pontificis electione, sive pro in-
terno regimine quorumcumque Ordinum et Institutorum
Regularium, nec non quorumecumque Collegiornm, Congre-
gationum , coetuum locorumgue plorum cuiuscumque no-
minis aut generis sint, eas omnes firmas esse, et In suo
robore permanere volumus et declaramus.

Ceterum decernimus, in novis quibuscumque concessio-
nibus ac privilegiis, quae ab Apostolica Sede concedi cui-
vis contigerit, nullo modo ac ratione intelligl unquam de-
bere, aut posse comprehendi facultatem absolvendi a casi-
bus, et censuris quibuslibet Romano Pontifici reservatis,
nisi de iis formalis, explicita, ac individua mentio facta
fuerit: quae vero privilegia aut facultates, sive a Prae-
decessoribus Nostris, sive etiam a Nobis cuilibet Coetui,
Ordini, Congregationi, Societati, et Instituto, etiam regu-
lari cuiusvis speciei, etsi titulo peculiari praedito, atque
etiam speciali mentione digno a quovis unquam tempore
hue usque concessae fuerint, ea omnia, easque omnes No-
stra hae Constitutione revocatas, suppressas, et abolitas
esse volumus, prout reapse revocamus, supprimimus, et
abolemus, minime refragantibus aut obstantibus privilegiis
quibuscumque, etiam specialibus, comprehensis, vel non in
corpore iuris, aut Apostolicis Constitutionibus, et quavis

confirmatione Apostolica, vel immemorabili etiam consue-

tudine, aut alia quacumque firmitate roboratis quibuslibet
etlam formis ac tenoribus, et cum quibusvis derogatoriis,
aliisque efficacioribus et insolitis elausulis, quibus omni-
bus, quatenus opus sit derogare intendimus et derogamus..

Firmam tamen esse volumus absolvendi facultatem a
Tridentina Synodo Episcopis concessam Sess. XXTIV. cap.
VI de reform. in quibuseumque censuris Apostolicae Sedi
hac Nostra Constitutione reservatis, iis tantum exceptis,
quas Eidem Apostolicae Sedi speciali modo reservatas de-
claravimus. ‘

Decernentes has Litteras, atque omnia et singula, quae
in eis constituta ac decreta sunt, ommesque et singulas,
quae in eisdem factae sunt ex anterioribus Constitutioni--
bus Praedecessorum nostrorum, atque etiam Nostris, aut
ex aliis sacris Canonibus quibuseumque, etiam Coneiliorum
Greneralium, et ipsius Tridentini mutationes, derogationes
ratas et firmas, ac respective rata atque firma esse et fore,
suosque plenarios et integros effectus obtinere; sicque et
non aliter in praemissis per quosecumque Iudices Ordina-
rios, et Delegatos, etiam Causarum Palatii Apostolici Au-
ditores, ac S. R. E. Cardinales, etiam de Latere Liegatos,
ac Apostolicae Sedis Nuntios, ac quosvis alios quacumque
praeminentia, ac potestate fungentes, et functuros, sublata
eis, et eorum cuilibet quavis aliter iudicandi et interpre-
tandi facultate, et auctoritate, iudicari, ac definiri debere;
et irritum atque inane esse ac fore quidquid super his a
quoquam quavis auctoritate, etiam praetextu cuiuslibet
privilegii, aut consuetudinis inductae vel inducendae, quam
abusum esse declaramus, scienter vel ignoranter contigerit
attentari.

Non obstantibus praemissis, aliisque quibuslibet ordi-
nationibus, constitutionibus, privilegiis, etiam speciali et

individua mentione dignis, nec non consuetudinibus qui-
busvis, etiam immemorabilibus, ceterisque contrariis qui-
buseumque.

Nulli ergo omnino hominum liceat hanc paginam No-
strae Constitutionis, Ordinationis, limitationis, suppressio-
nis, derogationis, voluntatis infringere, vel ei ausu teme-
rario contraire. Si quis autem hoc attentare praesumpserit,
indignationem Omnipotentis Dei et Beatorum Petri et
Pauli Apostolorum eius, se noverit incursurum.

Datum Romae apud S. Petrum anno incarnationis Do-
minicae Millesimo Octingentesimo Sexagesimo Nono, Quarto
Idus octobris Pontificatus nostri anno vigesimo quarto.

